
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республика мутасын уна патераа керкаяслысь техническӧй  состояние серти мониторинг нуӧдан пӧрадок вынсьӧдӧм йылысь 
Россия Федерацияса оланін кодекслӧн 167 статьяса 2 пункт, «Коми Республика мутасын уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь» 2013 во лӧддза-номъя тӧлысь 24 лунся 57-РЗ №-а Коми Республикаса Оланпаслӧн 3 статьяын 1 юкӧнса 2 пункт серти Коми Республикаса Веськӧдлан котыр шуис:     
1. Вынсьӧдны Коми Республика мутасын уна патераа керкаяслысь техническӧй состояние серти мониторинг нуӧдан пӧрадок содтӧдын индӧм серти. 
2. Вӧзйыны Коми Республикаын меставывса асвеськӧдлан органъяслы сетны Коми Республикаса оланін канму инспекцияӧ лӧсялана муниципальнӧй юкӧн мутасын уна патераа керкаяслӧн техническӧй состояние йылысь юӧрсӧ моз тӧлысь 1 лунӧдз кадколастӧ быд во. 
3. Тшӧктыны Коми Республикаса оланін канму инспекциялы вынсьӧдны меставывса асвеськӧдлан органъясӧн муниципальнӧй юкӧн мутасын уна патераа керкаяслӧн техническӧй состояние йылысь юӧр сетӧм серти вӧзйӧмъяс. 
4. Тайӧ шуӧмыс вынсялӧ сійӧс примитан лунсянь.

(содтӧд) 

Коми Республика мутасын уна патераа керкаяслысь техническӧй  состояние серти мониторинг нуӧдан
ПОРЯДОК 
1. Тайӧ Пӧрадокыс индӧ уна патераа керкаясын ӧтувъя эмбур капитальнӧя дзоньталӧм ас кадӧ нуӧдӧм, оланін фонд видзӧм могысь Коми Республика мутасын уна патераа керкаяслысь (водзӧ – уна патераа керкаяс) техническӧй состояние серти мониторинг нуӧдан ногсӧ.  
2. Уна патераа керкаяслысь техническӧй состояние серти мониторингсӧ збыльмӧдӧ Коми Республика мутасын дінму канму оланін дӧзьӧритӧм вылӧ Коми Республикаса олӧмӧ пӧртысь власьт уполномочитӧм орган (водзӧ- уполномочитӧм орган).   

3. Коми Республика мутасын уна патераа керкаяслысь техническӧй состояние серти мониторингсӧ збыльмӧдӧны уполномочитӧм органӧн вӧдитчан юӧръяссӧ видлалӧм-туялӧмӧн: 

1) уна патераа керкаяслӧн техническӧй паспортлӧн эмлун йылысь;  

2) уна патераа керка уджӧ пыртан во йылысь;

3) шӧр конструктивнӧй элементъяслысь (подув, нуысь стенъяс, джодж-йирк, вевт, лифт), а сідзжӧ керкапытшкӧсса инженернӧй везъяслӧн (электричествоӧн могмӧдӧм, шоныдӧн могмӧдӧм, кӧдзыд да пӧсь ваӧн могмӧдӧм, ва нуӧдӧм, биаруӧн могмӧдӧм) техническӧй состояние йылысь; 

4) уна патераа керкалы энергоресурсъяс учётлысь став керкаса приборъяслӧн эмлун либӧ найӧс пуктыны позянлун йылысь; 

5) удж сикасъяс йылысь, мый колӧ уна патераа керкаясын капитальнӧя дзоньталӧм вылӧ; 

6) тайӧ уна патераа керкаын олан да овтӧм жыръяслӧн лыд, налӧн плӧщадь йылысь да кытчӧ пырӧны; 

7) уна патераа керкаяс водзджык капитальнӧя дзоньталӧм нуӧдӧм йылысь, татшӧмъяссӧ кӧ вӧчлӧма;  

8) уна патераа керкаяс капитальнӧя дзоньталӧмсӧ нуӧдан прогнознӧй кадколастъяс йылысь. 

4. Уна патераа керкалӧн конструктивнӧй элементъяслӧн сикасъяс, кутшӧмъяс серти нуӧдсьӧ мониторинг: 

1) керкапытшкӧсса инженернӧй тэчас электричествоӧн, шоныдӧн, биаруӧн, ваӧн могмӧдӧм, ва нуӧдӧм;

2) лифт оборудование, лифт шахта;

3) вевт, вевт вылӧ петан устройствояс; 

4) пӧдвал жыръяс, мый пырӧны уна патераа керкаяслӧн ӧтувъя эмбурӧ;

5) керка бан;

6) ресурсъяс видзӧм учётлысь ӧтувъя (став керкаса) приборъяс, мый колӧны коммунальнӧй услугаяс учёт вылӧ, да тайӧ ресурсъяссӧ (шоныд энергия, пӧсь да кӧдзыд ва, электричество энергия, биару) видзӧмӧн веськӧдлан да ладмӧдан узелъяс;

7) уна патераа керкалӧн подув. 

5. Тайӧ Пӧрадоклӧн 3 пунктын индӧм юӧръясыс донъявсьӧны  уполномочитӧм органӧн тайӧ Пӧрадоклӧн 6 да 7 пунктъяс серти.  

6. Техническӧй состояниесӧ донъялӧны уна патераа керкалӧн конструктивнӧй элементлӧн быд сикас серти, мый индӧма тайӧ Пӧрадоклӧн 4 пунктын:  

1) уна патераа керка уджӧдан збыльвывса кадколаст йылысь юӧръяссӧ видлалӧм-туялӧмӧн; 

2) уна патераа керкалӧн конструктивнӧй элемент капитальнӧя дзоньталӧм серти уджъяс нуӧдӧм йылысь юӧръяс видлалӧм-туялӧмӧн;

3) авария, виччысьтӧмторъяс, техногеннӧй лоӧмторъяс дырйи уна патераа керкаяслӧн конструктивнӧй элемент капитальнӧя дзоньталӧм нуӧдӧм йылысь юӧръяс видлалӧм-туялӧмӧн.

7. Уна патераа керкалӧн конструктивнӧй элемент серти кӧ эм капитальнӧя дзоньтавны коланлун да сійӧс нуӧдны позянлун йылысь торъя организациялӧн кывкӧртӧд да (либӧ) ведомствокостса комиссиялӧн кывкӧртӧд, сылысь техническӧй состояниесӧ донъялӧны индӧм кывкӧртӧдлӧн подув вылын. 

8. Мониторингыс оз нуӧдсьы уна патераа керкаяс серти, мыйясӧс шуӧмаӧсь Россия Федерацияса Веськӧдлан котырӧн индӧм пӧрадокын аварийнӧйӧн да быть косявны лӧсяланаӧн.  

9. Мониторинглӧн бӧртасъяс йылысь, уна патераа керкаясса  конструктивнӧй элементъяслӧн техническӧй состояние донъялӧм йылысь юӧрсӧ йӧзӧдӧны уполномочитӧм органлӧн форма серти «Ӧтуввез» юӧртан да коммуникационнӧй везйын уполномочитӧм органлӧн сайт вылын йирым тӧлысь 1 лунӧдз быд во. 

